2016 წლის  12 დეკემბერს მესამედ  იმართება საყოველთაო ჯანდაცვის  საერთაშორისო დღე, რომელიც აღინიშნება გლობალურ დონეზე და ქვეყნები განიხილავენ ამ მიმართულებით არსებულ მიღწევებსა და გამოწვევებს.  წელს მთავარი თემა არის „ჯანმრთელობა ყველასათვის“ , რომლის მისაღწევად საუკეთესო გზა არის საყოველთაო ჯანდაცვის განვითარება.
   ამ დღესთან დაკავშირებით, საერთაშორისო სამედიცინო ჟურნალმა „ლანცეტმა“ გამოაქვეყნა სტატია, სადაც განხილულია საყოველთაო ჯანდაცვის მნიშვნელობა მსოფლიოსთვის და  შეფასებულია მსოფლიოს სხვადასხვა ქვეყნებში ამ  მიმართულებით არსებული მდგომარეობა. 
 სტატიში ვკითხულობთ: „საყოველთაო ჯანდაცვა ჯანდაცვის მსოფლიო ორგანიზაციისა და მსოფლიო ბანკის განმარტებით ნიშნავს-ყველა ადამიანის შესაძლებლობას,  მიიღოს მისთვის საჭირო სამედიცინო სერვისები ფინანსური სიძნელეების გარეშე. საყოველთაო ჯანდაცვა 2015 წელს დასახელდა გაეროს მდგრადი განვითარების ერთ-ერთ უმთავრეს მიმართულებად, რომლის მიზანია ჯანსაღი ცხოვრების უზრუნველყოფა ყველა ადამიანისთვის ნებისმიერ ასაკში“.
ჟურნალი „ლანცეტი“ სტატიაში აფასებს  სახვადასხვა ქვეყნების მიდგომებს და მიღწევებს საყოველთაო ჯანდაცვის მიმართულებით. სტატიაში დადებითად არის შეფასებული  საქართველოს  მიღწევები-„ ბოლო 3 წლის განმავლობაში მსოფლიოს არაერთმა ქვეყანამ განიცადა მნიშვნელოვანი პროგრესი საყოველთაო ჯანდაცვის მიმართულებით, მაგალითად საქართველომ, რომელიც წარმატებით  ჩაერთო ჯანდაცვის საყოველთაო დაფინანსების სისტემაში“. საქართველოსგან განსხვავებული შეფასებები მიიღო სხვა ქვეყნებმა, მაგალითად დიდი ბრიტანეთი დასახელდა, როგორც ერთ-ერთი ქვეყნა, რომელიც არასათანადოდ აფინანსებს ჯანდაცვის სერვისებს. ერთ სულ მოსახლეზე ბრიტანეთი შიდა პროდუქტის მხოლოდ 30-50% -ს ხარჯავს , რაც გაცილებით ნაკლებია, ვიდრე გერმანიის, ირლანდიის, ავსტრალიისა და შვედეთის მაჩვენებელი. სტატიაში ერთ-ერთ ყველაზე დაბალაქტიურ ქვეყნად დასახელდა ინდოეთი, რომელმაც საგრძნობლად შეამცირა ჯანდაცვის სერვისების დაფინანსება. 
[bookmark: _GoBack]  „ჯერ კიდევ სექტემბერში ჯანდაცვის მსოფლიო ორგანიზაციის გენერალურმა დირექტორმა მარგარეტ ჩანმა განცხადება გააკეთა საყოველთაო ჯანდაცვის მიმართულებით სერთაშორისო პარტნიორობის  დაარსების შესახებ. საერთაშორისო პარტნიორობის მიზანია, მოხდეს ძალების მობილიზება ჯანდაცვის სისტემებისა და საყოველთაო ჯანდაცვის გაძლიერებისთვის,  მათ შორის ფინანსური რისკებისგან დაცვისათვის.  12-13 დეკემბერს, ჟენევაში შეიკრიბებიან ქვეყნები, რათა  დაარსონ აღნიშნული პარტნიორობა, რომელიც გახდება გლობალური ჯანმრთელობის სისტემის პლატფორმა. 2017 წელი იქნება საკვანძო  წელი საყოველთაო ჯანდაცვის მიმართულებით, რომელიც  სიტყვებს აქცევს საქმედ და მოგვცემს გარანტიას, რომ მთავრობები შეასრულებენ თავიანთ გეგმებს და დაპირებებს“.-აღნიშნულია ჟურნალ ლანცეტის სტატიაში. 
